Sevdail DEMIRI & Avni AVDIU

RADIO “ZERI I KUMANOVES” (1993-1998), NJE ZE |
FUQISHEM I LIRISE SE KOSOVES

Abstrakt:

Né fillim té viteve té ‘90-ta té shekullit té kaluar, derisa bota e
gytetéruar gjithnjé e mé tepér po hapej dhe demokratizohej, Serbia
hegjemoniste e shtoi dhunén dhe terrorin ndaj shqgiptaréve né Kosové.
Ndér aksionet e para té pushtuesit gé po vepronte né panik, ishte
tentimi pér censurimin dhe ngushtimin e hapésirave informative né
gjuhén shqipe, gé kulmoi me mbylljen e dhunshme té Radiotelevizionit
té Prishtinés dhe ndalimin e botimit té gazetés “Rilindja” (1990). Né
rrethana té tilla, terri informativ i Kosovés duhej thyer nga mediet
valét e té cilave depértonin nga Shqipéria e Magedonia, si dhe mediet
ndérkombétare gé emitonin program né gjuhén shqipe. Né vitin 1993,
né qytetin e Kumanovés, gé ishte jo fort larg kufirit t¢ Kosovés, u
themelua radio “Zéri i Kumanovés” (1993-1998), me pronar
kantautorin dhe aktivistin Ismet Bexheti. Me kalimin e kohés, kjo
medie u fugizua edhe me teknikén televizive, por gé valét televizive
nuk depértonin jashté vendit sikurse ato té radios. Shumé shpejt, rreth
késaj medie lokale u mblodhén emra té njohur té gazetarisé shqiptare,
jo vetém se nga rajoni i Kumanoveés, por edhe nga Presheva, Gjilani,
Vitia e Prishtina, ku depértonin valét e saj. Népér qytetet e
lartpérmendura ishin krijuar pika té korrespondentéve, kryesisht nga
gazetaré té débuar nga “Rilindja” dhe RTP-ja. Késhtu, fokusi kryesor
i RTV “Zeérit t¢ Kumanovés” u bé Kosova dhe lufta e saj pér liri e
pavarési. Mé shumé se gjysma e pérmbajtjeve té edicioneve
informative i kushtohej Kosovés dhe fatit té saj. Né kété ményré, kjo

medie u bé njé nga zédhénéset e kauzés sé drejté té shqiptaréve pér
clirim nga Serbia. Me intensifikimin e mobilizimit ushtarak té Ushtrisé
Clirimtare té Kosovés (UCK), pas daljes sé saj publike mé 28 néntor
té vitit 1997, e gjithé skema e saj programore iu pérshtat rrethanave
té reja luftarake. Dhe, kulmin e arriti né verén e vitit 1998, kur e ndali
emetimin e programit nga Kumanova dhe komplet radioteknika e saj
udhétoi drejt maleve té Kosovés, prej sé cilés lindi radio “Kosova e
Liré”. Késhtu, Kosova dhe lufta e saj e drejté ¢lirimtare fitoi njé armé
té fugishme mediatike, e cila u bé zédhénése e lirisé dhe pavarésisé.

Fjalét kyce: Medie, terr informativ, radio, Zéri i Kumanovés, Kosova
e Liré, UCK.

Rénia e territ informativ né Kosové dhe disa rreze drite né tunelin
e errét

Fillimi i rrénimit té sistemit shtetéror ish-jugosllav dhe krijimi
I realitetit té ri pluralist-demokratik, rezultoi me formimin e shteteve
té reja t€ pavarura, né fillim t€ viteve t€ ‘90-ta té shekullit té kaluar.
Kosova shqiptare, e cila kishte mbetur nén Serbi, filloi ta ndjejé edhe
mé fuqishém hegjemoniné serbe né té gjitha segmentet e jetés, pas
suprimimi té autonomisé sé saj dhe vendosjen e sistemit autoritar serb.
Né gindra institucione arsimore, edukative, kulturore dhe shkencore, u
zbatuan masa té jashtézakonshme dhe iu morén kompetencat organeve
legale té kétyre institucioneve.

Me vénien e masave té jashtézakonshme né Radiotelevizionin
e Prishtin€s dhe me ndérprerjen e daljes sé t€ pérditshmes “Rilindja”,
u ndérpre edhe ndikimi masiv i kétyre medieve tek opinioni i gjeré
shqiptar. Né& Kké&té ményré, i téré rrjeti i institucioneve shgqiptare,
sikurse edhe financimi i veprimtarisé sé tyre, u vu né mbikéqyrje
partiake e shtetérore, pérkatésisht né proces sistemor té shthurjes sé

ploté.! Me hegjen me dhuné té statusit t¢ Kosovés, si pjesé pérbérése e
ish-Federatés jugosllave dhe té autonomisé sé saj nga Serbia mé 23
mars 1989, krahas shkatérrimit té rendit kushtetues té& Kosovés, u
shkatérrua edhe sistemi informativ-botues i Kosovés, i ngritur me
shumé pérpjekje. Beogradi e béri kété né radhé té paré pér arsye se
téré ky sistem kishte dalé tashmé prej ndikimit té tij, ishte cliruar
térésisht nga ideologjia dhe ishte véné né shérbim té céshtjes
kombétare?.

Né anén tjetér, derisa Magedonia synonte né krijimin e njé
shteti t& ri me supremaci monoetnike, shqiptarét luftonin té béheshin
element shtetformues. Sektori privat né Magedoni filloi té hedhé hapat
e paré né shumé sfera, né mesin e té cilave edhe né até medial. Té etur
pér liri t€ shprehjes né gjuhén amtare, né té gjithé hapésirén shqiptare
té Magedonisé filluan té hapen radio dhe televizione lokale, té cilat u
pritén me entuziazém té madh nga popullata. Disa nga ato medie, e
thyen edhe terrin informativ mbizotérues né Kosové, duke dhéné njé
kontribut shumé té ¢cmuar né pérhapjen e sé vértetés tek opinioni
publik shqiptar dhe mé gjeré.

Themelimi i radios “Zéri i Kumanovés”

Njéra ndér mediet gé la gjurmé té pashlyeshme né historiné mé
té re t& gazetaris€ shqgiptare né Magedoni, ishte Radio “Zéri i
Kumanovés”, me pronar-themelues kantautorin dhe aktivistin e njohur
Ismet Bexheti. Radioja u hap mé 26 néntor 1993, e njé vit mé voné
edhe televizioni. Vendndodhja e radios ishte né rrugén “Uzhigka”, nr.
3 né Kumanové, né shtépiné e familjes Bexheti, me origjiné nga
malésia e Karadakut. Né preokupimet e pronarit Bexheti, motivi
parésor i hapjes sé radios ishte thyerja e territ informativ gé
mbizotéronte asokohe né Kosové, si dhe nxjerrja né pah e vlerave

! Pajazit Nushi, Shkatérrimi i arsimit, i shkencés e i kulturés shgiptare dhe i sistemit
institucional té tyre nga sunduesi serbomadh, né: “Rrénimi i Autonomisé sé
Kosovés”, Shoqata e Pavarur e Juristéve t€ Kosovés, Prishting, 1992, 72-73.

2 Safet Zejnullahu, Lajmi né kohé lufte e krize, UBT, Prishting, 2017, 18.

kulturore, materiale dhe jomateriale té rajonit t¢ Kumanovés, Luginés
sé Preshevés dhe mé gjeré, vlera té cilat duhej té promovoheshin dhe
té nxiteshin pérmes emisioneve kulturore. Emisionet edukative ishin
mé se té domosdoshme pér shkak té pasojave jo vetém né gjuhé, gé
kishte 1éné pushteti maqgedonas nga vitet ¢ ‘80-ta me mbylljen e
shkollave té mesme né gjuhén shqipe né Kumanové. Né kété kontekst,
hapésiré e vecanté i duhej kushtuar emisioneve té pérditshme pér
fémijé.

“Pér té realizuar kété mision informativ, kulturor, edukativ
dhe argétues, “Zéri i Kumanovés” startoi me program té ploté duke
realizuar emisione té té gjitha zhanreve. Pér realizimin e gjithé kétij
programi, i cili ishte né pérgindje t¢ madhe me emisione té
drejtpérdrejta, paraprakisht kérkoheshin gazetaré me pérvojé, té cilét
edhe u siguruan. Gjithashtu u angazhua edhe staf tjetér i ri gazetaresk
si dhe ai i produksionit dhe teknologjisé gé béri njé parapérgatitje
disajavore. Pér té mbuluar hapésiré sa mé té madhe dhe valé mé
cilésore, u sigurua dhe u instalua aparatura e re dhe moderne e
transmetimit”, - theksoi Bexheti.?

Qé né fillim, antenat e radios ishin drejtuar kah pjesa
veriperéndimore dhe pérvec trevés sé gjeré té Kumanovés, pérfshinte
njé hapésiré t¢ madhe mediale gé nga Lugina e Preshevés, rajoni i
Gjilanit, Ferizajt, Vitisé dhe njé pjesé e Prishtinés me rrething, e me
valé té humbura arrinte deri né Vushtrri dhe né fshatrat e Drenasit. Né
vizionin e pronarit, géllimi pér kété nismé ishte shumé i qarté,
mbulimi i territ informativ gé po impononte Serbia pushtuese ndaj
shqiptaréve té¢ Kosovés né fillim té viteve té€ ‘90-ta, me mbylljen e té
gjitha medieve té shtypit dhe elektronike né gjuhén shqgipe. Me
kalimin e kohés, kjo medie u fugizua edhe me teknikén televizive, por
valét televizive nuk depértonin jashté vendit sikurse ato té radios. Qé
né€ ditét e para, radio “Zéri 1 Kumanovés” mblodhi rreth vetes t€ gjitha
kapacitetet ekzistuese gazetareske nga ana e Kumanovés dhe shumé

3 Ismet Bexheti, ish-themelues i radios “Zéri i Kumanovés”, deklaraté dhéné
autoréve, 21.05.2024, Prishtiné.

shpejt u zgjerua me korrespondentura té pérhershme né gendrat
kryesore té Kosovés dhe ato ndérkombétare.

Kryeredaktori i paré dhe pér njé kohé bashképronar i radios,
gazetari Nexhat Agqifi kishte sjellé pérvojén dhe njohjen e
admirueshme me realitetin kumanovas dhe jo vetém. Sipas tij, géllimi
ishte gé né periudhén kur ishte shpérbéré ish-RSFJ, ndérsa Serbia
Kishte suprimuar té gjitha institucionet, pra edhe RTP dhe gazetén
“Rilindja”, sadopak té kontribuojné né rrafshin e informimit. Edhe né
Magedoni informimi né gjuhén shqipe ishte i cunguar. Televizioni i
Magedonisé né gjuhén shqipe emitonte program prej vetém dyorésh,
Radio Shkupi me disa oré, kurse e vetmja gazeté gé botohej tri heré né
javé ishte “Flaka e véllazérimit”.

“Lajmi pér hapjen e radios “Zéri i Kumanovés” u miréprit né
cdo familje shqiptare. Né ¢do shtépi, lokal ose objekt afarist dégjohej
kjo radio, e cila me transmetim zyrtar té programit filloi mé 26 néntor
té vitit 1993. Fatmirésisht, pér shkak té forcés sé transmetuesit, valét e
saj depértonin edhe né disa pjesé té Kosovés. Duke e pasur parasysh
rénd€sin€ e misionit t€ radios “Zéri i Kumanovés”, ne vendosém qé
theks t€ vecanté t’i japim informimit pérmes emisioneve informative
té lajmeve, pér ¢ka edhe angazhuam edhe korrespondenté né Preshevé,
Gjilan, Ferizaj, Prishting, Berné e Gjenevé. Gjithashtu e bémé edhe
ekipin e gazetaréve dhe té operatoréve gé né numér né njé kohé arrinte
gjithsej né 58 té punésuar dhe bashképunétoré. Béhet fjalé kryesisht
pér kuadro té reja, t&€ cilat fillimet e gazetarisé i patén te “Zéri i
Kumanovés” qé pér njé kohé€ u rritén né emra té€ njohur té gazetarisé
song&”, - theksoi Aqifi. Sipas tij, né radiostacionin e ri punohej me
entuziazém e pérkushtim té madh dhe secili nga té punésuarit jepte
maksimumin, sepse i tillé ishte misioni gé ¢do dégjues té informohet
me té gjitha aktualitetet né viset ku jetojné shqiptarét, e sidomos né
Kosové.*

4 Nexhat Aqifi, ish-kryeredaktor i radios “Zéri i Kumanovés”, deklaraté dhéné
autoréve, 25.09.2024, Kumanove.

“Zéri i Kumanovés” mé shumé u bé zé i Kosovés

Qé né fillim, njé pjesé e madhe e skemés programore i
kushtohej Kosovés dhe vuajtjeve té shqgiptaréve né kéto treva. Jo
vetém se edicionet e lajmeve, por edhe emisionet e ndryshme qé
organizoheshin né studion radiotelevizive, i atribuoheshin problemeve
aktuale kosovare. Né kété periudhé, kjo medie kishte hapur disa pika
korrespondenturash népér gendrat kryesore ku depértonin valét e saj, e
qé€ pérbéheshin kryesisht nga gazetaré té€ débuar nga “Rilindja” dhe
RTP-ja. Né kété kontekst, njé kontribut shumé té ¢cmuar e dhané
gazetarét reporteré, si: Haqif Mulligi nga Prishtina, Njazi Ejupi nga
Ferizaj, Shygeri Halabaku nga Vitia, Nexhat Buzuku nga Gjilani, Baki
Rexhepi nga Presheva, por edhe reporteré @& shpeshheré
inkuadroheshin nga gendrat e vendosjes ndérkombétare, si Nefail
Maligi nga Gjeneva etj.

Ata pérvec¢ raportimit dhe intervistave, nga Kosova sillnin
edhe mysafiré né emisionet pérkatése, figura eminente, aktivisté
politiké, njeréz nga fusha e artit e kulturés, duke i dhéné radios “Zéri i
Kumanovés” njé imazh mé t€ vecanté pér dallim nga radiot e tjera né
Magedoni. Po ashtu radio “Zéri 1 Kumanovés” pérmes faksit merrte
cdo dité lajmet e QIK-ut (Qendrés Informative té Kosovés), organ
informativ i LDK-sé (Lidhjes Demokratike té Kosovés).

Radio “Zéri 1 Kumanovés” funksionon nga Magedonia,
informon Kosovén, ky éshté njé nga pérkufizimet gé shpesh dégjohej
nga qytetaré né Ferizaj dhe mé gjeré pér rolin e késaj medie né vitet e
‘90-ta t& shekullit XX. Frekuenca e “Zérit t¢ Kumanovés” pérjetohe;j
kétu si njé oazé né shkretétiré, né kohén kur Serbia kishte mbyllur né
Kosové té gjitha mediat radiotelevizive si dhe té vetmen gazeté té
pérditshme “Rilindja”, shprehet gazetari Njazi Ejupi, 1 cili né vitet e
‘90-ta raportoi nga Ferizaj pér RTV “Zéri 1 Kumanovés”. “Ishte e
qarté si drita se “Zéri 1 Kumanovés” 1 kishte véné€ vetes mision zbutjen
e gjendjes né kété rrafsh, duke depértuar me valét e veta né njé pjesé
t&¢ miré t€ Kosovés. Madje, “Zéri i Kumanovés” asokohe u bé njé
medie me ndikim. Né kété kuadér, duhet véné né dukje se né vitin
1994, RTV “Zéri i Kumanovés” né bashképunim me gazetén “Bujku”

té Prishtinés inicioi aksionin pér krijimin e Fondit té Bursave té
Solidaritetit né Ferizaj pér studentét gé vijonin studimet né shtépité-
shkolla. Deri né fillim té luftés bursat nga ky fond i gézuan madje
rreth 100 studenté. Eshté interesante se Fondi i Bursave té Solidaritetit
né Ferizaj funksionon edhe sot e késaj dite, njé cerekshekulli pas
clirimit t€ Kosovés, tani 1 drejtuar nga “Klubi i Rotarianéve”, - u
shpreh Ejupi.®> Asokohe, fokusi kryesor i RTV “Zérit t¢ Kumanovés” u
bé Kosova dhe lufta e saj pér liri e pavarési. Mé shumé se gjysma e
pérmbajtjeve té edicioneve informative i kushtohej Kosovés dhe fatit
té saj. Né kété ményré, kjo medie u bé njé nga zédhénéset e kauzés sé
drejté té shqiptaréve pér ¢lirim nga Serbia.

Radio “Zéri i Kumanovés” né vorbullén e ngjarjeve té vrullshme
mbarékombétare

Bazuar né ngjarjet gé po zhvilloheshin me njé ritém té shpejté,
periudha ‘97-‘98 ishte nga mé intensivet pér kété medie dhe pér
shqiptarét né pérgjithési. Né korrik 1997 né Magedoni ndodhén
ngjarjet e Gostivarit - intervenimi brutal policor magedonas kundér
shqiptaréve gé po e mbronin flamurin kombétar para komunés, me ¢ka
u vrané tre shqiptaré té pafajshém dhe dhjetéra té tjeré u plagosén, u
rrahén e u burgosén. Shqipéria ishte né prag té zhbérjes si shtet pér
shkak té trazirave té dhunshme civile gé pasuan pas firmave
piramidale, kurse né Kosové, Serbia pushtuese po intensifikonte
reprezaljet kundér shqiptaréve. Né kété periudhé turbulente doli hapur
né skené Ushtria Clirimtare e Kosovés (UCK), pas sé cilés e gjithé
skema programore e radios “Zéri i Kumanovés” iu pérshtat rrethanave
té reja luftarake. Pérballjet e herépashershme té UCK-sé me ushtriné
dhe miliciné serbe kryesisht népér Drenicé, né mars té vitit 1998
sollén ofensivén e madhe dhe rezistencén e pashoge té komandantit
Adem Jashari. Epopeja e UCK-sé i dha shpirt idealit pér liri, i cili u
trajtua pandérpreré edhe né valét e radios “Zéri i Kumanovés”. Pas
késaj ngjarjeje, u ndérprené té gjitha emisionet e karakterit zbavités

5 Njazi Ejupi, ish-korrespondent nga Ferizaj, deklaraté dhéné autoréve, 26.09.2024.

dhe e gjithé skema programore u vu né shérbim té luftés clirimtare.
Muzika kryesisht ishte me kéngé patriotike. Edicionet informative gé
jepeshin né ¢do oré ose ¢do dy oré, varésisht nga nevoja e rrethanat, e
mbanin té informuar dégjuesin me té gjitha zhvillimet dramatike qé
ndodhnin pér dhe rreth Kosovés brenda dhe jashté.

“Zéri i Kumanovés” né shérbim informativ

Gjaté edicioneve té rregullta informative Q& gjaté késaj
periudhe dhe deri né ditén e fundit té funksionimit té késaj radioje né
Kumanové, pérgatiteshin nga gazetarét redaktoré: Avni Avdiu,
Bashkim Murtezi e Sevdail Demiri. Duke gené se ishte gjendje lufte,
ishte e véshtiré gqé informacioni té merrej né kohé reale dhe né vendin
e ngjarjes, megé edhe korrespondentét ishin té rrezikuar. Andaj né
kété kohé, radio “Zéri i Kumanovés” gjeti edhe njé ményré shtesé dhe
té duhur pér té ardhur sa mé shpejt tek informacioni. Kjo u realizua
pérmes Késhillit pér Mbrojtjen e té Drejtave dhe Lirive té Njeriut
(KMDLNJ) me seli né Prishting, si njéra nga organizatat e para
jogeveritare né¢ Kosové, me té cilén radio “Zéri i Kumanovés” kishte
njé marréveshje bashképunimi. Duke shfrytézuar degét e Késhillit dhe
aktivistét e saj né terren, “Zéri 1 Kumanovés” arrinte deri te plasimi i
informacioneve edhe nga mé afér vatrave té luftés. Po ashtu
inkuadroheshin drejtpérdrejt edhe edicionet e lajmeve né gjuhén
shqipe t€ radios “Dojce Welle”, “Evropa e Liré¢”, “Zéri 1 Amerikés” e
“RTVSH”. Pra, i gjithé fokusi i punés sé radios ishte lufta e Kosovés.

Né valét e radios “Zéri i Kumanovés” pércillnin mesazhet e
tyre emra té njohur té politikés, diplomacisé, arsimit, shkencés e
kulturés shqiptare. Gjaté késaj periudhe “Zéri i Kumanovés” ka
zhvilluar intervista me figura té njohura politike e intelektuale, si
Rexhep Qosja, Ismail Kadare, pérfshiré edhe até me pérfagésuesin
politik t¢ UCK-sé, Adem Demagi. Sa pér ilustrim, né njé intervisté
ekskluzive pér radion “Zéri i Kumanovés” dhe gazetarin Bashkim
Murtezi, né tetor té vitit 1997, né kohén e demonstratave studentore té

6 Ismet Bexheti, deklaraté dhéné autoréve, 03.06.2024, Kumanoveé.

Kosovés, shkrimtari i madh Ismail Kadare, kritikonte gasjen e
intelektualéve shqiptaré né rrethanat e véshtira gqé po kalonte kombi
yné. “Kosova po jeton c¢aste vendimtare pér fatin e saj. Prandaj
térhegja e intelektualéve té saj nga ky problem do té ishte njé turp pér
ta. Intelektualét shqiptaré jané treguar pasivé dhe nuk kané ditur ta
mbrojné ashtu si¢c duhet té vértetén shqgiptare né arenén
ndérkombétare. Kur them kété, nuk them se duhet té ishin
nacionalisté, por ta mbronin té vértetén, té déshmonin té vértetén pér
Kosovén, sepse e vérteta pér Kosovén éshté né favor té shqiptaréve
dhe ata nuk kané nevojé pér gjé tjetér, vegse pér té vértetén. Pér fat té
keq, e vérteta shqiptare éshté théné me gjysmé zéri, kurse serbét e
kané théné me zé té ploté, té dyfishuar e té dhjetéfishuar, génjeshtrén e
tyre dhe, pér fat té keq, éshté kjo génjeshtra gé ka mbizotéruar né
propagandén botérore”, - ishte shprehur gjeniu i letrave, Kadare, né

intervistén dhéné radios “Zéri i Kumanovés”.’

“Zéri i Kumanovés” né shérbim té luftés clirimtare

Né korrik té vitit 1998 pérve¢ misionit informativ, “Zgri i
Kumanovés” mori edhe njé mision t€ drejtpérdrejt€ né mbéshtetje té
UCK-sé. Me Kkérkesé té njerézve kyc té luftés clirimtare, pér
mbéshtetjen logjistike, pérkatésisht gjéra ushqimore, radio “Zéri i
Kumanovés” béri thirrje publike pér grumbullim n€ emér t&€ ndihmave
humanitare. Pér realizimin mé té lehté té kétij misioni, u kérkua
mbéshtetja e Organizatés Humanitare “El-Hilal” né Kumanové, pér té
cilén u angazhua drejtpérdrejt kryetari i degés, Aqif Ajdini, i cili
aktivitetin e kryente né zyrat e radios. Me kété, edhe zyrat e radios e
po ashtu njé pjesé e stafit ishin véné né dispozicion té kétij organizimi.
Ushgimet e grumbulluara né Kumanové me rrethiné si dhe né
Hasanbeg té Shkupit (gjithsej tre maune), u dérguan né Shqipéri,

" Sevdail Demiri, Pér Kadarené, e vérteta shqiptare éshté théné me gjysmé zéri,
revista SHENJA, Shkup-Prishtiné-Tirang, nr. 160, gusht 2024, 72-73.

konkretisht né bazén ushtarake né Hoxhaj té Tropojés, dhe né gendrén
stérvitore né Rrogozhiné.®

Puna e Radios “Zéri i Kumanovés” kishte zgjuar interesim t&
madh edhe te mediet e tjera té fugishme ndérkombétare, té cilat
interesoheshin pér aktivitetin e saj. Shumé media prestigjioze
pérfshiré “Zérin e Amerikés” raportuan pér punén madhore qé€ bénte
“Zéri 1 Kumanovés”, duke theksuar kontributin ¢ madh né informimin
e opinionit publik. Korrespondenti Faik Mustafa pércolli deklaratén e
kryeredaktorit Avni Avdiu, sipas té cilit: “Q€ nga pérkeqésimi i
situatés né Kosové, konkretisht pas masakrén né Drenicé, redaksia
éshté véné né gatishméri té larté té pérgjegjésisé pér momentin
historik, duke i parashtruar vetes obligim moral, kombétar e njerézor
gé detyrén e informimit ta kryejé sa mé shpejté, sa mé sakté e sa mé
shpesh. Pér kété né valét e radios zgjeruam spektrin e informimit pér
Kosovén, duke i hequr disa emisione komerciale. | téré kolektivi éshté
i gatshém té japé mundin maksimal vetém e vetém pér té kontribuar
gé né kéto momente té véshtira gé po kalon kombi shqiptar né pjesén
e ndaré té Shqipérisé, pra né Kosové té informohet sa mé miré. Duke
pasur parasysh se valét tona pérfshijné njé spektér té gjeré té territorit
té Kosovés ne akoma i vazhdojmé pérpjekjet qé valét tona té
zgjerohen edhe mé tepér pasi pér kété ka edhe mundési, por na duhet

mbéshtetje nga faktoré t€ ndryshém”.°

Transferimi i teknikés sé radios “Zéri i Kumanovés” né vatrat e
luftés

Valét e “Zérit t&€ Kumanovés” depértuan thellé né terrin
informativ té Kosovés deri mé 19 gusht té vitit 1998, kur radioja u
mbyll né€ dukje pa ndonjé “arsyetim té€ argumentuar” nga pronari Ismet
Bexheti, pér shkak té rrethanave té kohés. Por, né té vérteté ai po e
realizonte idené e tij shumé fisnike, pér ta cuar komplet transmetuesin
e radios né brendi té territorit t¢ Kosoveés, si njé armé e fugishme

8 Ismet Bexheti, deklaraté dhéné autoréve, 03.06.2024, Kumanoveé.
9 «7&ri i Amerikés”, VOA - edicioni i lajmeve né shqip, 03.06.1998.

mediale né shérbim té ploté té luftés sé drejté t¢ UCK-sé. Pra, kulmi i
kontributit t& “Zérit t¢ Kumanovés” u arrit kur e ndali emetimin e
programit nga Kumanova dhe komplet teknikén e radios dhe
transmetuesit té tij i nisi drejt maleve té Kosovés. Transferimi i késaj
teknike, pér shkak té peripecive dhe véshtirésive té shumta, né radhé
té paré né planin e sigurisé, kishte zgjatur disa muaj dhe pér té ishin
angazhuar njé numér i madh i ushtaréve dhe i logjistikés sé UCK-sé
nga Kumanova, Presheva, Gjilani, Prishtina e Drenica. Njé hallké e
réndésishme e kétij aksioni organizativ me karakter kombétar, né
planin logjistik, ishte ish i burgosuri politik dhe luftétari i UCK-sé,
Shagir Shaqiri nga Karadaku i Preshevés.

Vendimin pér themelimin e radios “Kosova e Liré” dhe té
Agjencis€é s€ Lajmeve “Kosovapress”, e ka marré Shtabi 1
Pérgjithshém i Ushtrisé Clirimtare té Kosovés, né njé mbledhje té
mbajtur, mé 13 néntor té vitit 1998. Nisma pér té hapur njé
radiostacion té luftés doli nga disa anétaré té Shtabit té Pérgjithshém
té Ushtrisé Clirimtare té Kosovés. Rreth késaj nisme jané angazhuar,
vecmas zédhénési i SHP té UCK-sé, Jakup Krasniqi, ndérsa idené e
kané pérkrahur dhe e kané ndihmuar: Azem Syla, Hashim Thagi,
Rexhep Selimi, Ramé Buja, Fatmir Limaj, Salih Veseli, Naim Maloku
e té tjere.'?

Né informatén zyrtare té shpérndaré nga Agjencia e Lajmeve
“Kosovapress” pikérisht mé 4 janar 1999, njoftohej opinioni publik se:
“Sot pasdite, né territoret e kontrolluara nga Ushtria Clirimtare e
Kosovés, filluan punén dy institucione té réndésishme informative:
Agjencia e Lajmeve “Kosovapress” dhe radioja “Kosova e liré”. Me
kété rast redaksité e kétyre dy institucioneve i vizituan pérfagésuesit e
Shtabit té Pérgjithshém té UCK-sé&, Jakup Krasniqi, Ramé Buja e
Adem Grabovci, té& cilét morén pjesé né pérurimin solemn té tyre.
Emisionin e paré t€ radios “Kosova e lir€” ata e dégjuan s€ bashku me

10 Ahmet Qerigi, Nisma, aktivitetet, vendimi i SHP t&¢ UCK-sg, stafi themelues i
radios-Kosova e Liré dhe i Agjencisé Kosovapress, www.radiokosovaelire.com,
19.09.2024.


http://www.radiokosovaelire.com/

458 | RADIO “ZERI I KUMANOVES” (1993-1998), NJE ZE | FUQISHEM I LIRISE...

ushtaré e punétoré t€ kétyre redaksive, me ¢’rast gézimi u shpreh edhe
me rafalé armésh, me pérqafime e pérgézime”.**

Folési i paré i radios “Kosova e Lir€”, Nusret Pllana, ka théné
se dita e themelimit té radios “Kosova e liré” éshté daté historike pér
kombin shqiptar, i cili ka vuajtur shumé edhe éshté liridashés. “Ish-
ushtari i UCK-sé edhe kéngétari i mirénjohur, Ismet Bexheti nga
Kumanova, i ka dhuruar UCK-s€¢ teknikén e radios “Zéri i
Kumanovés”, me té cilén éshté themeluar radio “Kosova e liré”, - ka
deklaruar Pllana.*

Né njé nga intervistat e shumta mediale, veté Bexheti éshté
shprehur: “E ndiej veten t& lumtur q€ e kam pasur fatin g€ komplet
teknikén e radios “Zéri 1 Kumanovés”, t’ia fal ushtrisé dhe popullit
tim. Né kulmin e punés e kam ndérpreré sinjalin dhe komplet teknikén
e saj e kam pércjellé pér né vendin mé té ndritshém, né Berishé, si
“Kosova e Liré”, né mesin e luftétaréve té lirisé.

Dhurimi 1 pajisjeve teknike t&€ “Zérit t&€ Kumanovés” gjaté
luftés né Kosové mé 1998 pér themelimin e radios “Kosova e liré” né
malet e Kosovés, ishte njé vazhdim i natyrshém i misionit sé “Zérit té
Kumanovés” qé té informohet Kosova. Mbase kjo &shté kurora e
punés sé kéngétarit dhe atdhetarit Ismet Bexheti.** Késhtu, Kosova
dhe lufta e saj e drejté clirimtare fitoi njé armé té fugishme mediatike,
z&dhénése e liris€ dhe e pavarésis€. Radio “Ze&ri i Kumanovés” €shté
fenomeni pér té cilin mé sé paku éshté shkruar. Ka mbetur nén hijen e
ngjarjeve té médha, sikurse ishin masakrat e shumta, ndérhyrja e
NATO-s, Konferenca e Rambujesé, clirimi i Kosovés, sfidat e
pavarésimit, shpallja e pavarésisé dhe té tjera zhvillime pérplot lot
dhimbjesh e gézime fitoresh. Mirépo, pérmes kétyre rreshtave métuam

1 Arkivi i Luftés i Agjencisé Shtetérore Informative “Kosovapress” (véllimi i paré /
4 janar-28 shkurt 1999), Instituti i Historisé “Ali Hadri”, Prishting, 2016, 59.

2 Radio Kosova e Liré éshté themeluar me vendim té Shtabit té Pérgjithshme té
UCK-sé, www.dukagjini.com, 04.01.2023.

18 “Ismet Bexheti, kéngétari i lirisé!”, Intervisté pér portalin informativ
www.telegrafi.com, Prishting, 17.02.2016.

14 Njazi Ejupi, deklaraté dhéné autoréve, 26.09.2024.

vetém ta sjellim ndérmend faktin se né té gjitha hapat gjigant qé ka
béré Kosova gjaté historisé sé saj mé té re, megjithaté ka edhe gjurmé
nga Kumanova: gjurmé té gjakut té déshmoréve, si Ismet Jashari -
komandant Kumanova, por edhe gjurmé té jehonés sé fjaléve gé
bucisnin né eter pérmes teknikés sé€ radios “Zéri i Kumanovés”.

Kumanova, pérkatésisht shqiptarét e késaj ane, ishin dhe
mbetén té lidhur si mishi me ashtin me Kosovén. Bén cfaré kishin
mundési pér rrethanat e kohés né fushén e frontit, né informim, né
aksione humanitare dhe né c¢cdo aspekt ku duhej e ku e kérkonte
nevoja. Mirépo megjithaté, me cilindo gé do té flisje prej tyre, do té
véresh edhe até afshin e papérmbushjes gé ndihet te ta, até mall e etje
g€ u ka ngelur n€ shpirtin e gjithsecilit prej tyre se pérse s’bén edhe
mé tepér pér Kosovén. Edhe sot kur tashmé Kosova éshté e liré, por
ende pérballet me sfidat e rrugétimit té njohjes dhe integrimit né
strukturat euroatlantike, shqiptarét e Magedonisé top-temé gjithnjé e
kané Kosovén, gjersa krijohet pérshtypja se mé shumé merren me
Kosovén sesa me hallet e tyre té shumta, akoma té ngelura pezull.

Radio “Zéri i Kumanovés” pér shqiptarét e Kumanovés mbetet
vetém njé sakrificé modeste, nga ajo gé kané dashur ta japin e ta béjné
pér Kosovén dhe popullin vélla té Kosovés.



